
				এই পৃষ্ঠাটোৰ বৈধকৰণ হৈছে
(৬৪)





 পালিব বচন ৰজাৰ আদেশ বুলি,
 নকৰিবা প্ৰতিবাদ
 অনুৰোধ ৰাখিবা স্বামীৰ।



[প্ৰহৰীৰ প্ৰবেশ 






প্ৰহৰী। মন্ত্ৰীৰ আদেশ মতে
 নিবেদোঁ বাতৰি এই তজু চৰণত,
 হনুমন্ত আহি
 নগৰত কোলাহল কৰিব লাগিছে।
 উচ্চ স্ববে বুলিছে পবন সুতে
 “যুদ্ধ কৰি,—সুগ্ৰীৱক
 পৰাজয় কৰক বালীয়ে,
 নতু, সিংহাসন দিয়ক এনেয়ে এৰি,
 আহি তাত বহক সুগ্ৰীব”।
 এইদৰে শান্তি ভঙ্গ কৰিছে প্ৰজা
 সুগ্ৰীৱও আছে নিলগতে
 মহাৰাজে উপযুক্ত আদেশ কৰক।


বালী। জনাবি মন্ত্ৰীক, যাম এতিয়াই
 সুগ্ৰীবক কৰিম নিপাত
 নাই চিন্তা অলপো প্ৰজাৰ।

